
Pou Piblikasyon Imedya: 13/06/2019 GOUVENE ANDREW M. CUOMO

GOUVENE CUOMO SIYEN PWOJE LWA POU RETIRE EGZANSYON KI PA
MEDIKAL YO NAN EGZIJANS VAKSINASYON NAN LEKOL YO

Nouvel Lwa a Pral Pwoteje Sante Piblik ki Aktyélman Anba yon Epidemi Lawoujol

Li Rive Apre Efo Entansif Depatman Sante Eta a Te Fe pou Kontwole Epidemi
Lawoujol la nan Divés Pati nan Eta a

Gouvene Andrew M. Cuomo te siyen jodi a pwojé lwa (S.2994A/A.2371), ki sipote pa
Senate Brad Hoylman ak Manm Asanble a Jeffrey Dinowitz, pou retire egzansyon ki pa
medikal yo nan egzijans vaksinasyon timoun yo nan lekol yo. Etazini ap eksperimante
aktyélman pi move epidemi lawoujol depi plis pase 25 an, ak epidemi yo nan dives pati
nan New York ki prensipalman kreye kriz lan. Kom yon konsekans egzansyon
vaksinasyon ki pa medikal yo, anpil kominote atrave New York gen ti nivo vaksinasyon
ki inaksektab, epi timoun ki pa vaksine sa yo ka souvan al lekol kote yo ka gaye maladi
a bay lot timoun ki pa vaksine yo. Nouvel lwa sa a pral ede pwoteje popilasyon an
pandan epidemi sa a ki ap kontinye.

"Syans lan byen klé: Vaksen yo sekirize, efikas epi se pi bon fason pou kenbe timoun
nou yo sekirize. Administrasyon sa a te pran mezi agresif pou kontwole epidemi
lawoujol la, men konsideran anplée li, mezi adisyonél yo nesesé pou mete fen nan kriz
sante piblik sa a", Gouvéné Cuomo te deklare. "Pandan ke mwen konprann epi
respekte libéte relijyon yo, responsabilite prensipal nou se pwoteje sante piblik epi le
nou siyen mezi sa a pou vin lwa, nou pral ede anpeche plis transmisyon maladi yo epi
bloke epidemi sa a sou wout li."

Senaté Brad Hoylman te deklare, "Jodi a, New York ap voye yon mesaj fo bay moun
ki atrave Eta nou an pou di ke vaksen yo sekirize epi yo efikas. Nou ap mete syans an
priyorite sou movez enfomasyon sou vaksen yo epi nou ap leve kanpe pou dwa timoun
ak granmoun ki iminodeprime yo, fanm ansent ak timoun piti yo ki pa ka vaksine san
ke se pa fot yo. Ak aksyon nou ap poze jodi a, nou ka ede evite fiti epidemi maladi ke
vaksen ka evite yo tankou lawoujol. Mwen ekstremman rekonesan anvé Gouvéene
Cuomo poutet li siyen pwoje Iwa vital sa a pou vin lwa epi mwen remesye Lidé Majorite
Sena a Stewart-Cousins, Prezidan Sante Sena a Rivera, Orate Asanble a Heastie, ak
Manm Asanble a Dinowitz poutet sipo yo."

Manm Asanble a Jeffrey Dinowitz te deklare, "Mwen ekstremman fye deske syans
te ranpote viktwa ak adopsyon dokiman Iwa sa a. Nou ta dwe pran konsey medikal ki
soti nan men pwofesyonél medikal yo, pa nan men etranje sou entenet ki ap gaye
movez enfomasyon ki pa syantifik yo. Sa pa pral denye nan efo nou ap fé yo pou
konbat epidemi lawoujol ki ap kontinye a, men sa se yon pa enpotan. Mwen espere ke
nou ka vanse apati de kounye a, ak tet fret, epi travay ansanm pou pwoteje sante



moun New York yo - patikilyeman sila yo ki gen sistém iminodefisyans ki an danje yo
ak sila yo ki two jen pou vaksine yo. Méesi a Oraté Carl Heastie poutet lidechip li nan
ede jere pwojé lwa sa a atravé Asanble a, mesi a Senaté Hoylman poutét li ap dirije
mouvman an nan Sena Eta a, mesi a Gouvéne a poutet aksyon rapid li te poze pou
adopte dokiman Iwa a pou vin lwa, ansanm ak tout defanseé ki te batay pou chanjman
politik sante piblik enpotan sa a".

Komise Sante Eta New York la, Dokte Howard Zucker te deklare, "Lidechip
Gouvené Cuomo te kontinyelman ap elve nivo estanda sante piblik ak byennét atravé
Eta New York. Vaksinasyon ap bay timoun yo pi bon pwoteksyon kont maladi anfans
grav yo epi yo sekirize epi yo efikas. Efo ke yo te fé jodi a yo kanpe an kontradiksyon
fas a tandans anti-vaksinasyon twoublan atrave nasyon an epi li mete aksan sou
angajman New York pran pou pwoteje sante piblik."

Menm si Eta a ka pwoklame gwo nivo vaksinasyon yo globalman, maladi ke yo ka
evite tankou lawoujol yo rete yon menas pou sante piblik le echapatwa administratif yo
ap pemet timoun yo rete san yo pa vaksine, sa ki gen potansyel pou mete kominote yo
an danje—epi espesyalman abitan ki pi vilnerab pami nou yo—atrave Eta a. Atrave Eta
a, 96% timoun ki nan laj pou al lekol yo te pran vaksen kont lawoujol, oreyon ak ribyol
(measles, mumps and rubella, MMR), ak vaksen "MMR" lan, men yon epidemi lawoujol
kontinye afekte kominote yo ki nan divés pati nan Eta a kote nivo a pi ba. Eta New
York pemet aktyélman alafwa egzansyon medikal ak sa relijye yo pou MMR ansanm
ak ot vaksen yo pou elév ki pral lekol yo.

Mezi Depatman Sante yo (Department of Health) ki Ap Kontinye

Depi 1 Oktob 2018, Depatman Sante a te travay de pre ak otorite lokal yo pou lanse
yon entévansyon sante piblik san presedan an pou epidemi lawoujol aktyel lan — ki se
pi gwo a nan Eta New York depi 1991. Esklizyon nan lekol ak gadri ke Depatman
Sante a te fé yo te pwouve yo efikas nan asire ke paran yo pral mennen pitit yo al pran
vaksen MMR lan. Efo ke Depatman Sante a kontinye fe yo, ansanm ak voye mesaj sou
enpotans vaksinasyon nan dives lang, te abouti a monte drastik nan nivo vaksinasyon
yo. Depi lé epidemi lawoujol la te kbmanse nan sezon oton pase a, yo te bay plis pase
49,000 doz vaksen MMR nan Konte Rockland, Orange ak Westchester.

Lidéchip Depatman Sante a, ansanm ak Komisé Dr. Howard Zucker, kontinye
rankontre ak lidé kominoté yo nan zon ki afekte yo nan objektif pou ka pwomouvwa pi
gwo edikasyon epi redwi movez enfomasyon ki genyen sou dosye vaksinasyon yo.

